
Giriş
Statistik tədqiqatlar və ya müşahidələr dedikdə sosial, iqtisadi obyekt və hadisələrin statistik metod və statistik göstəricilər sistemi vasitəsi ilə öyrənilməsi başa düşülür. Bazar iqtisadiyyatı şəraitində fiziki və hüquqi şəxslərin sayının daimi artması statistik tədqiqatların yeni qaydalarına: statistik registrin əsasında seçmə statistik  müşahidə üsuluna keçmək zərurətini yaradır. Statistik tədqiqatların ilkin, metodoloji hazırlıq mərhələsi olan seçmə prosesi isə sosial-iqtisadi obyektlərin statistik registrlərinin yaradılmasını tələb edir. Ölkədə aparılmış statistik tədqiqatların nəticəsi (keyfiyyəti) yaradılmış statistik  registrin keyfiyyətindən, onun aktual olmasından asılıdır. Statistik registr əlavə olaraq aşağıdakı funksiyaların yerinə yetirilməsinə də imkan yaradır:
· inzibati mənbələrdən alınan məlumatların registrə daxil olması;

· statistik məlumatların yayılması;

· ekonometrik təhlilin aparılması;

Rəsmi statistika registrin yaradılmasında metodoloji əsas olaraq BMT-nin, Avropa İttifaqının tövsiyə etdiyi normativ sənədləri əsas götürür. Bu tövsiyələrdə statistika məlumatlarının təsnifatı və kodlaşdırılması qaydaları müəyyən edilir, təsərrüfat subyektlərinin statistik tədqiqatı həyata keçirilir.
Azərbaycan Respublikasında rəsmi statistikanın təkmilləşdirilməsinə dair Dövlət Proqramına uyğun olaraq registrin yaradılması və onun təkmilləşdirilməsinə dair bir neçə metodoloji materiallar hazırlanmışdır (Statistik registrlərin qarşılıqlı əlaqələrinin təmin edilməsi, İqtisadiyyatın ayrı-ayrı sektorlarında seçmə müayinələrin aparılması və subregistrlərin yaradılmasına dair metodiki tövsiyələr   və s.). Həmin işlərin davamı olaraq Dövlət Proqramında 2009-cu ildə “Statistik müşahidələrin keçirilməsi metodologiyasının yeni tələblərinə uyğun olaraq statistik registrin aparılması və formalaşdırılması üzrə metodoloji göstərişlərin” hazırlanması nəzərdə tutulmuşdur.
Statistik registrin  yaranma zərurəti 
         Statistik registr statistik tədqiqatların aparılması üçün məlumat bazası olub, statistik vahidlərin dövlət registrinin inkişafının növbəti mərhələsi hesab edilir. Statistik registrin yaradılması və aparılması statistik vahidlərin dövlət registri və statistik müşahidə obyektlərinin baş məcmusunun yaradılması prinsiplərinə müvafiqdir. Azərbaycan Respublikası Dövlət Statistika Komitəsi (Dövlətstatkom) statistik registrin metodoloji əsaslarını və inkişaf istiqamətlərini müvafiq orqanlarla birlikdə hazırlayır, onu statistika sahəsində beynəlxalq standartlara, rəsmi statistikanın əsaslarına uyğun  aparılmasını təşkil edir.
         Statistik müşahidə vahidlərinin statistik registrə daxil edilməsi üçün onun xarakteristikalarının identifikasiyası lazımdır ki, bu zaman texniki-iqtisadi və sosial informasiya təsnifatından istifadə edilir. Bu proses dövlət informasiya fondları və sistemlərinin vahid metodoloji əsasda formalaşdırılmasını təmin edir və statistik registrin məlumatları əsasında informasiya texnologiyalarından istifadə etməklə rəsmi statistikanın formalaşdırılmasına imkan verir. 


         Statistik registr ölkə ərazisində iqtisadi siyahıyaalma da daxil olmaqla statistik müşahidələrin təşkili üçün əsas götürülür. Statistik registrə aşağıdakı məlumatlar daxil edilir:

· hüquqi şəxslərin və fərdi sahibkarların dövlət qeydiyyatı haqqında məlumatları, hüquqi şəxsin filialları, nümayəndəlikləri, digər xüsusi bölmələri-onların yerli vahidləri haqqında məlumatları, hüquqi şəxs yaratmadan fəaliyyət göstərən fərdi sahibkarlar (fiziki şəxslər) haqqında məlumatlar. Həmin məlumatlar qeydiyyat orqanları tərəfindən müəyyən olunmuş qaydada təqdim edilir və aşağıdakı təsnifatlara uyğun formalaşdırılır:

· inzibati-ərazi vahidlərinin təsnifatı;

· icra hakimiyyəti və idarəetmə orqanlarının təsnifatı;
· mülkiyyət formalarının təsnifatı;
· təşkilati-hüquqi formaların təsnifatı;

· iqtisadi fəaliyyət növlərinin təsnifatı;

· dövlət qeydiyyatı zamanı təsərrüfat subyektləri tərəfindən müstəqil təyin edilmiş və ya qeydiyyat orqanları tərəfindən müəyyən edilmiş qaydada təqdim edilən kod;
· müşahidə dövründə əsas fəaliyyət növünü xarakterizə edən kod. Əsas fəaliyyət növünü təyin etmək üçün təsdiq edilmiş metodologiyadan istifadə edilir. 
· dövlət statistika orqanlarında istifadə olunan eyniləşdirmə kodu;

· statistik vahidin tipi haqqında (onun yaradılması qaydası və ölçüsü haqqında) məlumatlar (qeyri-kommersiya təşkilatları, kommersiya təşkilatları-kiçik sahibkarlıq subyektləri, iri və orta müəssisələr üzrə);
· statistik müşahidələr, mühasibat hesabatından götürülmüş iqtisadi göstəricilər. Həmin göstəricilərdən istifadə edərək statistik müşahidənin təşkili üçün konkret meyar üzrə statistik obyektlərin ölçüləri müəyyənləşdirilir və seçilir;
· inzibatı mənbələrin məlumatlarından istifadə etməklə formalaşmış informasiya. Müəssisənin mənsubiyyəti-iqtisadiyyatın dövlət sektoruna aid olması, təbii inhisarçılıq subyektinə aid olması, məşğul olduğu fəaliyyət növünə lisenziyanın olması və s. informasiyalar;
· statistik müşahidə vahidlərinin əlavə əlamətləri, dövlət statistikasının ərazi orqanları tərəfindən statistik işləmələrin və digər statistik məsələlərinin yerinə yetirilməsi üçün xidməti rekvizitlər.  

         Statistik registrin formalaşdırılması və aktuallaşması üçün statistika xidməti inzibati mənbələrdən-dövlət informasiya ehtiyatları və sistemləri, o cümlədən vergi, dövlət əmlakının idarə edilməsi orqanlarından, lisenziya verən orqanlardan lazımi informasiyanı alır.

         Statistik registri formalaşdırmaq və aparmağa tələblər informasiya mübadiləsi üçün normativ sənədlərdə əks etdirilir. Statistik registrin informasiya fondu inzibati və statistik məlumatlardan ibarətdir. İnzibati məlumatlara aiddir:

· hüquqi şəxslərin və fərdi sahibkarların dövlət qeydiyyatına dair məlumatlar;
· xarici hüquqi şəxslərin nümayəndəliyi haqqında məlumatlar;

         Statistik məlumatlar statistik müşahidələrin təşkili metodologiyasının tələblərinə müvafiq informasiya ehtiyatları və sistemləridir. Statistik registrin məlumatları və onların formalaşdırılması qaydaları statistik registrin aparılması üçün təsdiq edilmiş təlimatı-metodoloji sənədlərdə əks etdirilir. Statistik registrin aparılması vahid metodoloji, texnoloji prinsiplər üzrə elektron daşıyıcılardan istifadə etməklə həyata keçirilir. Konkret statistik müşahidələrin aparılması məqsədi ilə statistik obyektlərin siyahısının formalaşdırılması metodologiyasının hazırlanması üçün statistik registrin informasiya fondundan istifadə edilir. 
         Dövlətstatkom və onun ərazi orqanları statistik registrin məlumatlarının formalaşması, saxlanması, emalı və informasiyanın təhlükəsizliyini (mühafizəsi) təşkil edir, bərpasını təmin etmək məqsədi ilə ehtiyat nüsxə hazırlayır. 
         Bu metodoloji göstərişlər statistik registrin məqsədini və funksiyalarını, onun formalaşdırılması və aparılması qaydalarını, informasiya strukturunu, tərkibini və mənbələrini, aktuallaşdırma qaydalarını, onun aparılmasına cavabdeh olan struktur bölmələrin funksiyalarını əks etdirir. Statistik vahidlərin registrinin istifadəsi metodu, statistik vahidlərin seçmə məcmusunun yaradılması və seçmə müşahidənin nəticələrinin baş məcmuya şamil edilməsi, müşahidə məlumatlarının qruplaşdırılması üçün üsulları, analitik cədvəllərin alınması qaydaları statistik müşahidə proqramlarında nəzərdə tutulur. Metodoloji vəsaitdə aşağıdakı əsas anlayışlar istifadə edilir:

· statistik müşahidə obyektlərinin baş məcmusu (BM);

· statistik müşahidə obyektlərinin baş məcmusunun məlumat bazası;

· baş məcmuda müşahidə obyektləri;

· baş məcmunun ərazi bölmələri;
· baş məcmunun sahə bölmələri;

· əsas fəaliyyət növləri.
         Statistik registr statistik vahidlərin Dövlət registrinin (SVDR) statistik müşahidə obyektlərinin baş məcmusuna uyğun tərtib edilir və aşağıdakı tərkib elementlərinə malikdir:

· statistik vahidlərin statistik registri;

· statistik vahidlərin baş məcmusu;

· statistik registrin informasiya fondu.

         
Müəssisə və təşkilatların statistik registri statistik məqsədlər üçün müşahidə olunan hər bir obyekt üzrə informasiyanın toplanması, emalı, yayılması, saxlanması və axtarışını təmin edən informasiya sistemidir. Statistik registr əsasında seçmə  müşahidələrinin əsası formalaşdırılır, statistik müşahidənin nəticələri baş məcmuya şamil edilir, yekun məlumatları, analitik cədvəllər hazırlanır.

         Statistik registrin əsas məqsədi aşağıdakılardır:

· statistik müşahidələrin təşkili üçün statistik müşahidə vahidlərinin baş məcmusunun formalaşdırılması;

· baş məcmunun təhlili üçün zəruri olan və onun əsasında seçmə məcmunun formalaşdırılması üçün statistik vahidlərin  xarakteristikalarının alınması;

· statistik tədqiqatların keyfiyyətinin artırılması üçün ekonometrik  metodların köməyi ilə məlumatların təhlili;

· statistik vahidlərin məlumatları əsasında qruplaşma aparılması və analitik cədvəllərin hazırlanması;

· statistik müşahidələrin planlaşdırılması və aparılması üçün informasiya fondundan istifadə edilməsi;

· statistik vahidləri tam və dolğun əhatə edən demoqrafik xarakteristikaların formalaşdırılması.
Statistik registrin informasiya fondunun tərkibi
         Statistik vahidlərin statistik registri statistik vahidlərin dövlət registrindən istifadə etməklə formalaşmış statistik müşahidə obyektlərinin baş məcmusu, mühasibat və statistik hesabatların məlumatları əsasında aktuallaşdırılır. Bu məlumatlar müəssisə və təşkilatların statistik müşahidəsi üçün əsas hesab edilir.
         Statistik registrin informasiya fonduna aşağıdakı növ məlumatlar daxil edilir:

· müəssisə və təşkilatın identifikasiya kodu və qısa adı;
· təsnifat kodları (inzibati ərazi bölgüsü təsnifatı (İƏBT), İqtisadi fəaliyyət növləri təsnifatı (İFNT), Mülkiyyət növləri təsnifatı (MNT), Hüquqi vahidlərin təşkilatı-hüquqi forma təsnifatı (HVTHFT));                  

· sorğu məlumatları (vergi ödəyicilərin eyniləşdirmə nömrəsi (VÖEN), müəssisənin tipi, kiçik sahibkarlıq subyekti əlaməti, ünvanı, qeydiyyat tarixi, sonuncu dəyişiklik tarixi);

· iqtisadi göstəricilər;

· texnoloji məlumatlar (kodların yazılması mənbələri üzrə əlamətlər);
         İnformasiya fondunun yaradılması üçün əsas mənbə statistik müşahidə obyektlərinin baş məcmusu, mühasibat hesabatlarının məlumat bazası, statistik müşahidələr (məhsul və xidmətlərin istehsalı, yüklənməsinə dair məlumatlar, məhsulun istehsalı, satışı üzrə xərclərə dair məlumat, müəssisənin fəaliyyəti haqqında əsas məlumat, kiçik müəssisələrin fəaliyyətinin əsas göstəriciləri, əsas vəsaitin mövcudluğu və digər qeyri-maliyyə aktivlərinin hərəkəti haqqında məlumatlar) üzrə məlumatlar bazasıdır.
         Statistik vahidlərin baş məcmusu (BM) fəaliyyət göstərən hüquqi və fiziki şəxslərin, onların  nümayəndəliyinin və filiallarının siyahısını əks etdirir. Statistik vahidlərin baş məcmusu statistik müşahidələrdən formalaşır. Bura son hesabat dövrlərində mühasibat və statistik hesabat təqdim etməyən müəssisələr daxil edilmir. Statistik vahidlərin baş məcmusu ildə bir dəfə formalaşdırılır və informasiya fondu yanvar ayının 1-i vəziyyətinə aktuallaşdırılır. Statistik vahidlərin baş məcmusu iqtisadi fəaliyyət növünə görə qruplaşdırılır.
Statistik registrin formalaşdırılması qaydası
         Statistik registr ərazi səviyyəsində Dövlətstatkomun ərazi orqanları tərəfindən, respublika səviyyəsində isə Dövlətstatkom tərəfindən formalaşdırılır. Statistik registrdə hər bir statistik müşahidə vahidinin aşağıdakı rekvizitləri mövcuddur:

1. İdentifikasiya kodu;

2. İFNT (İqtisadi fəaliyyət növləri təsnifatı) kodu;

3. Müəssisənin tipi;

4. İqtisadi göstəricilər;

5. VÖEN;

6. Müəssisənin adı

7. İƏBT (İnzibati ərazi bölgüsü təsnifatı) kodu

8. MNT (Mülkiyyət növləri təsnifatı) kodu

9. HVTHFT (Hüquqi vahidlərin təşkilati-hüquqi formalarının təsnifatı) kodu

10. Müəssisənin faktiki yerləşdiyi ünvan (olmadıqda hüquqi ünvan);

11. Qeydiyyat tarixi;

12. Sonuncu dəyişikliyin tarixi.

         İqtisadi göstəricilərdən başqa bütün məlumatlar statistik vahidlərin dövlət registrindən götürülür. Bu əməliyyatlar proqram vəsaitinin vasitəsi ilə həyata keçirilir. İqtisadi göstəricilər statistik müşahidələrin informasiya fondundan (massivindən) götürülür. 
         Statistik registrlər öz növbəsində statistik subregistrlərə bölünür. Statistik  subregistrlər ayrı-ayrı iqtisadi sektorlar üzrə tərtib edilir (məsələn, sənaye, kənd təsərrüfatı, tikinti, ticarət və s.). Statistik subregistr iri və orta müəssisələr, kiçik sahibkarlıq və ya fərdi sahibkarlıq subyektlərini əhatə edir. 

          Statistik subregistrin göstəriciləri üç bloka bölünür. Birinci blokda kənd təsərrüfatı, sənaye və ticarət müəssisələrinin ölçülərini xarakterizə edən və seçmə məcmusunun formalaşdırılması üçün nəzərdə tutulan göstəricilər yerləşir. 
Kənd təsərrüfatı müəssisələrinin ölçülərini xarakterizə edən göstəricilər

	İşçilərin orta 
siyahı sayı
	Torpaq sahəsi
	Kənd təsərrüfatına yararlı torpaq

sahəsi
	Kənd təsərrüfatı bitkilərinin əkin sahəsi
	Mal-qaranın növünə görə sayı


Sənaye müəssisələrinin ölçülərini xarakterizə edən göstəricilər
	İşçilərin orta
siyahı sayı
	İstehsal fondlarının dəyəri
	İstehsal olunan məhsulun həcmi


         Ticarət müəssisələrinin ölçülərini xarakterizə edən göstəricilər

	İşçilərin orta siyahı sayı
	Məhsul, mal, iş və xidmət satışından (satışından) daxil olmuş pul (ƏDV-siz, aksiz vergisiz və analoji məcburi öhdəliklərsiz)
	Pərakəndə (topdan) ticarət dövriyyəsi



         Beləliklə statistik müşahidə obyektinin ölçülərini xarakterizə edən göstəricilər statistik obyektin iqtisadi fəaliyyət növünə görə təsnifatı, senz üzrə seçmə və seçmə əlamətinə görə statistik vahidlərin qruplaşdırılması üçün istifadə edilir.

         İkinci bloka  kənd təsərrüfatı, sənaye və ticarət müəssisələrinin aşağıdakı əsas iqtisadi göstəriciləri daxil edilir.
Kənd təsərrüfatı müəssisələrinin əsas iqtisadi göstəriciləri
	Kənd təsərrüfatı məhsullarının istehsalı
	Kənd təsərrüfatı bitkilərinin məhsuldarlığı
	Mal-qara və quşların məhsuldarlığı


Sənaye müəssisələrinin istehsal etdikləri məhsulların həcmi

	İstehsal edilmiş məhsulun həcmi 
(əsas fəaliyyət növü üzrə)
	İstehsal edilmiş məhsulun həcmi 
(əlavə fəaliyyət növləri üzrə)


Ticarət müəssisələrinin fəaliyyətini xarakterizə edən göstəricilər

	Əsas fəaliyyət növü üzrə məhsul buraxılışı (ƏDV və aksizlər çıxılmaqla ümumi gəlir)
	Əlavə fəaliyyət növləri üzrə məhsulların, iş və xidmətlərin buraxılışı (ƏDV və aksizlər çıxılmaqla)
	Məhsulun, iş və xidmətlərin istehsalı və satışına sərf edilən xərclər

	
	
	Əsas fəaliyyət növü üzrə
	Əlavə fəaliyyət növləri üzrə


        Üçüncü bloka kənd təsərrüfatı, sənaye və ticarət müəssisələrinin fəaliyyətinin maliyyə nəticəsini xarakterizə edən göstəricilər daxil edilir.
Kənd təsərrüfatı müəssisələrinin fəaliyyətinin maliyyə nəticələri

	Kənd təsərrüfatı müəssisələrinin bütün fəaliyyəti üzrə maliyyə nəticələri
	Debitor

və

kreditor

borcları
	Kənd təsərrüfatı məhsulu satışının maliyyə nəticələri
	Kənd təsərrüfatı məhsullarının istehsalı və satışına sərf edilən xərclər
	Xərclərə görə büdcədən verilən dotasiya və subsidiyalar

         Statistik subregistrin formalaşdırılması üçün informasiya mənbələrinə dair nümunə əlavədə verilmişdir.

Statistik registrin aparılması qaydaları
         Statistik vahidlərin inzibati və təsnifat göstəricilərinin aktuallaşdırılması statistik vahidlərin Dövlət registri ilə qarşılıqlı əlaqədə həyata keçirilir və aşağıdakı qaydada aktuallaşdırılır:

· inzibati göstəricilərin aktuallaşdırılması təsərrüfat subyektlərinin qeydiyyatı, təkrar qeydiyyatı, fəaliyyətlərinin dayandırılması haqqında qeydiyyat məlumatları əsasında, nazirlik və idarələrarası məlumat mübadiləsinin müəyyən edilmiş qaydalarına və Azərbaycan Respublikasının qanunvericilik və normativ-hüquqi aktlarına uyğun olaraq;

· təsnifat göstəricilərinin aktuallaşdırılması normativ-sorğu sənədlərinə əsasən həyata keçirilir.
         Təsərrüfat subyektlərinin fəallıq vəziyyəti onun statistik vahid kimi qeydiyyatı zaman nəzərə alınır və ildə bir dəfə statistik müşahidələr və  inzibati registrlərin məlumatları əsasında aktuallaşdırılır. Cari dəyişikliklər statistik vahidlərin dövlət registrinə və demoqrafik, qeyri-demoqrafik dəyişikliklər bazasına aşağıdakı kimi daxil edilir:
· ayda bir dəfə - yeni yaradılmış təsərrüfat subyektinin qeydiyyatı, təkrar qeydiyyatı, ləğvlərin qeydiyyatı haqqında məlumatlar əsasında;

· rübdə bir dəfə cari statistik hesabatlar əsasında;

· ildə bir dəfə - illik hesabatların yekunları əsasında;

· təsərrüfat subyektlərinin siyahıyaalınması əsasında (əgər həyata keçirilirsə).

        Təsərrüfat subyektlərinin iqtisadi fəallıq vəziyyəti illik və cari statistik hesabatlar əsasında və həmçinin digər inzibati registrlərdən alınan məlumatlar əsasında müəyyənləşdirilir. Müəssisələrin, idarə və təşkilatların mövsümü fəallıq vəziyyəti illik statistik məlumatlar əsasında müəyyən edilir.

         Statistik vahidlər üçün aşağıdakı fəallıq vəziyyətləri müəyyənləşdirilmişdir:

· vahid haqqında heç bir məlumat yoxdur;

· vahid fəaldır;

· vahid fəal deyil (“yatmış” vahid);

· vahid ləğv olunma ərəfəsindədir;

· yeni yaranmış vahid.

         Öz nizamnaməsinə (əsasnaməsinə) uyğun olaraq fəaliyyət göstərən və statistik hesabatlar təqdim edən müəssisə, təşkilat “hesabat təqdim edən vahid” kimi qeyd edilirlər.
         Vahid haqqında heç bir məlumat yoxdur - 3 ildən çox müddətdə heç bir məlumat olmayan və SVDR-də göstərilən ünvanda tapılmayan statistik vahidlər üçün şamil edilir;

         Vahid fəal deyil (“yatmış” vahid) - bir aydan çox, lakin üç ildən az müddətdə işləməyən statistik vahidlərə, statistik hesabatlara və digər inzibati registrlərin məlumatları əsasında şamil edilir. Əgər statistik vahid cari ildə maliyyə, istehsal və ya digər fəaliyyəti haqqında hesabat təqdim etmirsə (işləyənlərin sayı haqqında məlumatdan başqa) və ya 0 göstəricisi ilə təqdim edirsə, “yatmış” hesab edilir və statistik registrin tərkibində cari ilin sonunadək müşahidə edilir.
         Vahid ləğv olunma ərəfəsindədir-ləğv olunma prosedurası başlanılan, lakin ləğv qeydiyyatı aparılmamış statistik vahidlərə onların ləğvini qeydiyyata alan orqanların məlumatları əsasında şamil edilir. Əgər hüquqi şəxsin ləğv olunması cari il ərzində başlanıbsa, onda bu statistik vahid il qurtaranadək statistik registrdə müşahidə edilir. Belə vahidlər sonrakı ilin statistik registrinə daxil edilmir. Lakin əgər ləğv olunacaq statistik vahid öz borc öhdəliklərinin ödənilməsi məqsədi ilə və ya başqa səbəblərdən iqtisadi fəaliyyət göstərirsə, onda onun sonrakı iqtisadi vəziyyəti sahə subregistrində müşahidə edilir. 

         Yeni yaranmış vahid-yeni yaradılmış təsərrüfat subyektinə şamil edilir və qeydiyyat anından onun iqtisadi fəallığının müşahidəsinədək və ya dövlət statistika orqanlarına statistik hesabatların təqdim etdiyi anadək saxlanılır. Bu vaxt ərzində yeni yaradılmış statistik vahid statistik registrə daxil edilir. Yeni yaradılmış vahidlərin sonrakı vəziyyətinin müəyyən edilməsi üçün yerli statistika orqanları ilə birlikdə müayinələr aparılmalıdır. Yeni yaradılmış vahidlərin qeydiyyat anından 6 ay keçdikdən sonra dövlət statistika hesabatları təqdim edilirsə, yaxud digər inzibati registrlərdə (vergi, gömrük və s.) məlumat olarsa, bu vahidlərə “fəal vahid” statusu verilir və onlar statistik registrə daxil edilir. 
         Əgər 6 ay müddətində yeni yaradılmış təsərrüfat subyekti öz fəaliyyəti haqqında heç bir ünvana məlumat verməmişdirsə, onda bu statistik vahid “yatmış” vahid kimi müəyyənləşdirilir və 3 il müddətində SVDR-nin tərkibində “yatmış” vahid kimi müşahidə edilir. 3 il keçdikdən sonra bu vahid fəaliyyətə başlamırsa, onda o, “vahid haqqında heç bir məlumat yoxdur” statusu alır və sonralar statistik registrə daxil edilmir. 
         Əgər əvvəllər fəal olmuş vahid uzun müddət (bir ildən çox) fəaliyyət göstərməzsə, onda onların siyahıları sahə şöbələri tərəfindən qeyri-fəal subyektlərin identifikasiya kodları ilə birlikdə registrləri aparan bölməyə təqdim edilir. Bunun əsasında registrin məlumat bazasına bu subyektlər “yatmış” vahid kimi qeyd edilir, sonralar onların vəziyyəti SVDR-də müşahidə edilir və bu vəziyyət 3 ilə qədər saxlanılır. Əgər üç il keçdikdən sonra bu subyektlər fəaliyyətini bərpa etməzlərsə, onların fəallıq vəziyyəti “vahid haqqında heç bir məlumat yoxdur” kimi qeyd edilir.
         Fəaliyyətini bərpa etmiş subyektə yenidən “fəal” statusu qaytarılır. Sonralar bu subyekt statistik müşahidələrə cəlb edilir və təqdim edilən statistik hesabatlar əsasında o, “hesabat verən” statusu alır və statistik registrə daxil edilir. İqtisadi qeyri-fəal subyektlərin vəziyyəti digər inzibati orqanların məlumatları əsasında müşahidə edilir. Fəaliyyətlərini bərpa etmiş subyektlərin aşkar edilirsə, subyektin hal-hazırda həyata keçirdiyi əsas fəaliyyət növünün müəyyənləşdirilməsi məqsədi ilə müayinə aparılır.
          Statistik registrlər sahə statistik subregistrlərlə qarşılıqlı əlaqədə olurlar. Yəni statistik göstəricilərin işlənməsi üçün istifadə edilən sahə statistik subregistrləri statistik registrin məlumat bazası əsasında formalaşdırılır. Bununla bərabər sahə subregistrlərinin və sahə məlumat bazalarının strukturları və sətirlərin adları statistik registrin strukturuna və sətirlərin adlarına uyğun olmalıdır. 
          Registrin aktuallaşdırılması ildə bir dəfə aparılır. Statistik müşahidə obyektlərinin tərkibi, subregistrin identifikasiya, təsnifat və məlumat informasiya fondu ərazi məlumatları əsasında aktuallaşır. İqtisadi göstəricilər məhsul və xidmətlərin istehsalına dair, məhsul istehsalı və satışı üçün çəkilmiş xərclərə dair, müəssisənin fəaliyyətinə dair əsas göstəriciləri əks etdirən müşahidələrdən götürülür.

         Statistik vahidlərin əsas məcmusu  müşahidələrin aparılması və nəticələrin işlənməsi üçün nəzərdə tutulur. Müşahidənin məlumatları işləndikdən sonra statistik subregistr arxivləşdirilir və saxlanılır.
         Statistik registrin aktuallaşdırılması təsdiq edilmiş tədbirlər planına uyğun olaraq həyata keçirilir. Tam və aktual məlumatın alınması statistika orqanlarının aşağı səviyyəsindən başlayaraq bütün statistika xidmətləri tərəfindən təmin edilir və müxtəlif səviyyəli xidmətlər arasında funksiyaların bölüşdürülməsi ilə səciyyələnir. Yerli statistika orqanları regional registrlərin avtomatlaşdırılmış rejimdə aparılmasını və subyektlərin fəaliyyətində baş verən dəyişikliklər haqqında məlumatların mərkəzə ötürülməsini həyata keçirir. Statistik vahidlərin fəallıq vəziyyətinə dair işlər sahə statistika şöbələri ilə aşağıdakı məlumatlar əsasında həyata keçirilir:
· müəssisə, idarə və təşkilatların ilkin hesabatları;

· təsərrüfat subyektlərinin (hüquqi və fiziki şəxslərin) seçmə müayinələri;

· təsərrüfat subyektlərinin siyahıyaalınması;

· toplu statistik hesabatları.

          Registrin inzibatçısı və onun funksiyası: Statistik registrin informasiya fondunun əsas inzibatçısı Dövlətstatkom hesab edilir. 

Sahə statistikası şöbələri statistik registr üzrə aşağıdakıları təmin edir:

· sahə subregistrlərinin formalaşdırılması və aparılması metodologiyasını, konkret statistik müşahidələr üçün proqram hazırlayır;

· seçmə müşahidələri üçün baş məcmunun (siyahının) yaradılması, seçmə müşahidə vahidlərinin məlumatlarından yekun məlumatların alınması üçün çəkiləri hesablayır;
· statistika üzrə informasiya-məlumat və  analitik materialların hazırlanması üçün statistik registrin informasiya fondundan istifadə edir;

· informasiyanın kənar müdaxilədən (icazəsiz istifadəsindən) qorunmasını təmin edir.

          Statistik registrin ərazi səviyyəsində aparılmasına ərazi statistika orqanları cavabdehdir. Dövlətstatkomun ərazi statistika orqanları  aşağıdakıları təmin edirlər:

· ərazi səviyyəsində statistik registri formalaşdırır və aparır;

· informasiya daşıyıcılarında məlumatları mərkəzi registrin yaradılması üçün təqdim edir;

· istifadəçilərə informasiya-məlumat xidməti göstərir;

· informasiyanı icazəsiz istifadədən (kənar müdaxilələrdən) müdafiə edir;

Statistik registrin inzibatçısının əsas vəzifələri aşağıdakılardır:

· statistik vahidlərin baş (əsas) məcmusunun (iri, orta müəssisələrin, kiçik sahibkarlıq subyektlərinin) aktuallaşdırılması;

· statistik registrə daxil olan statistik vahidlərin kəmiyyət xarakteristikalarının alınması, əsas məcmunun struktur təhlili və onun əsasında seçmə məcmunun formalaşdırılması;

· statistik vahidlərin müxtəlif fəaliyyət növü üzrə statistik müşahidəsinin təşkili üçün seçmə məcmunun yaradılması;

· seçmə müşahidələrin nəticələrinin statistik registrə daxil edilməsi və baş məcmuya şamil edilməsi;

· seçmə müşahidənin məlumatları əsasında yekun məlumatların hazırlanması;

· statistik qruplaşdırmanın aparılması, qruplaşdırma əlamətinə görə statistik sıranın paylanmasının müəyyən edilməsi;

· məcmunun struktur xarakteristikasının və göstəricilərin hesablanması;

· statistik göstəricilərin qrafik təsviri;

· statistik müşahidə obyektlərinin tamlığının və doğru-düzgünlüyünün təmin edilməsi. Bu məqsəd üçün ərazi səviyyəsində statistik registrin əsas məcmusu aktuallaşdırılır və mərkəzi registrə verilir.

Seçmə müşahidələrin təşkilinə yeni tələblər

           Seçmə müşahidələrin təşkili və onların nəticələrinin işlənilməsi aşağıdakı mərhələlərdən ibarətdir: 

1. Statistik vahidlərin baş məcmusunun (seçmə müşahidə üçün-seçmənin məcmusunun), müşahidə vahidlərinin təyin edilməsi, konkret müşahidədən asılı olaraq seçmənin optimal həcminin müəyyən edilməsi,  

2. Seçmə məcmunun formalaşdırılması-konkret müşahidənin keçirilməsi üçün vahidlərin siyahısının tərtibi,

3. Cavab verməyən respondentlərin məlumatlarının bərpası,

4. Seçmə müşahidə nəticələrinin baş məcmuya şamil edilməsi və seçmənin xətasının təyin edilməsi, yekun göstəricilərin qiymətləndirilməsi,

5. Statistik vahidlərin seçmə müşahidəsinin qruplaşdırılması və analitik cədvəllərin hazırlanması.

         Statistik müşahidələrin planlaşdırılması və yerinə yetirilməsi işləri təsdiq edilmiş metodoloji tövsiyələrə müvafiq olmalıdır. Statistik müşahidələrin təkmilləşdirilməsi, yeni qaydaların (statistik registrin yaradılması, ekonometrik modelləşdirmə, informasiya texnologiyası və s.) tətbiqi  statistik müşahidənin keyfiyyətinin yaxşılaşdırılmasına yönəldilmiş tələbdir. Statistik müşahidənin keyfiyyətinə müşahidənin hazırlıq mərhələsi olan seçmə mərhələsi də təsir edir. Statistik vahidlərin seçmə mərhələsinin  keyfiyyəti statistik registrin və məlumat bazasının tamlığından, məlumatların qruplaşmasından, seçmə üsulundan  və s. asılıdır. Seçmə statistik müşahidə bir neçə mərhələdən ibarətdir və hər bir mərhələ yerinə yetirildikdə xəta əmələ gəlir. Seçmə mərhələsinin xətası seçmə statistik müşahidənin ümumi xətasının bir hissəsi olub registrin tamlığından və aktuallığından asılıdır. Müşahidənin ümumi xətasına digər mərhələlərin (sorğunun xətası, məlumatların daxil edilməsi, məlumatların işlənməsi, yekunlaşdırılması zamanı yaranan xətalar və s.) xətaları daxil edilir. Seçmə xətanın həddi əlamətin qiymətinin normal paylanması şərtində (t=1.96) hesablanır. Deməli ilk mərhələdə baş məcmunun (registr) ekonometrik təhlili aparılmalı və qeyri-normal məlumatlar aşkar edilməlidir. Seçmə vahidinin əlamətinin   normal paylanmasını təmin etmək üçün statistik vahidlər qruplaşdırılır. Statistik vahidlər həmcins qruplara bölünür və qruplaşma prosesi seçmə xətasını azaldır. Qeyd edilməlidir ki, statistik obyektlərin qruplaşması yekun (mezo) məlumatlarına görə deyil, müəssisə (mikro) məlumatlarına əsasən statistik proqram paketinin (SPSS)  köməyi ilə mümkündür. Çünki həmin proqram paketində statistik xarakteristikaların hesablanması, məlumatların təhlili, cədvəllərin tərtibi, orta kəmiyyətlərin müqayisəsi, qeyri-parametrik testlər, korrelyasiya, reqressiya, dispersiya, faktor, klaster, qrafiklərin tərtibi və s. məsələlərin həlli proqramları mövcuddur. Bu proqramlardan istifadə etməklə baş məcmunu tam xarakterizə edə bilən (təmsilçi) seçmə məcmusu formalaşdırmaq mümkündür. Qruplaşma seçmə müşahidələrin yekun mərhələsində də aparılır. Hazırlıq mərhələsində aparılan qruplaşma seçmə şəbəkəsinin yaradılması üçün, yekun mərhələdə aparılan qruplaşma müşahidə nəticəsinin yekunlaşdırılması, müşahidənin xətasının qiymətləndirilməsi üçün lazımdır. 

Statistik vahidlərin paylanmasının statistik qiymətləndirilməsində interval və nöqtəvi yanaşma mövcuddur. İnterval metodu seçmə əlamətinə görə qruplaşdırma prosesi ilə yerinə yetirilir. Nöqtəvi yanaşmada variasiya göstəricilərindən, ən kiçik kvadratlar və maksimum oxşarlıq metodlarından istifadə edilir. 

Variasiya göstəriciləri üzrə qiymətləndirmə üsulu. Bu metodda seçmə əlamətinin statistik xarakteristikaları (orta qiyməti, dispersiya, orta kvadratik meyl, variasiya əmsalı, asimmetriya əmsalı, aksess əmsalı və s.) hesablanır və təsadüfi kəmiyyətin paylanma qanunauyğunluğu araşdırılır. Əgər paylanma normal deyilsə onda onun normallaşdırılması prosesi davam etdirilir.
Ən kiçik kvadratlar metodu əsasən ekonometrik modellərin əmsallarının qiymətləndirilməsi üçün istifadə edilir. Statistik müşahidələrin nəticəsinin ümumiləşdirilməsi üçün ekonometrik modellərdən istifadə edilir. Məsələn, yeni yaradılan dəyərə (əlavə dəyərə) təsir edən amillərin ekonometrik modelini aşağıdakı kimi göstərmək olar.
Y=   ao+a1X1 +a2X2, ......,+an Xn

Burada, Y – yeni yaradılan dəyər;
                        ai - parametrlər;

  

   Xi – yeni yaradılan dəyərə təsir edən amillərdir.


Ekonometrik modelin parametrlərindən (ai) və amillərin orta qiymətindən (

X

), orta kvadratik meyl (Sy,Sx), korrelyasiya (ryj), determinasiya əmsalından (R2) istifadə etməklə elastiklik əmsalları hesablanır. ((j), 

 elastiklik əmsallarının düsturları aşağıdakı kimidir.

     ((j) = a(j)* 

Burada, ((j) - elastiklik əmsalı göstərir ki, başqa amillər sabit qaldığı halda,           

                     hər hansı bir amil 1 faiz dəyişərsə, asılı dəyişən (əlavə dəyər)
                     neçə faiz dəyişər.

 - elastiklik əmsalı göstərir ki, başqa amillər sabit qaldığı halda Xi  amilinin orta kvadratik meyli 1 faiz dəyişsə, Sy  nə qədər dəyişır

 - əmsalı eyni zamanda bütün (Xi) amillərin asılı (Y) dəyişənə təsirini xarakterizə edir


Göründüyü kimi elastiklik əmsalları amil (səbəb) və asılı (nəticə) dəyişənlərin orta qiyməti və digər parametrlər əsasında hesablanır. 

Maksimum oxşarlıq metodu digər metodlara nisbətən daha çox üstünlüklərə malikdir. Bu metod statistik vahidlərin seçmə əlaməti üzrə paylanmasının qiymətləndirilməsində  daha normal və səmərəli metoddur. Registrdə mövcud statistik vahidlərin təhlilində parametrik (normallıq şərtinin yoxlanması) üsullardan başqa, qeyri-parametrik üsullardan da geniş istifadə edilir. Parametrik üsullarda təsadüfi kəmiyyətlərin statistik xarakteristikaları, qeyri-parametrik üsullarda iki seçmə məcmusunun həmcinsliyi xüsusi meyarlar vasitəsi ilə yoxlanılır. Bu meyarlardan daha çox Vilkokson və Manna-Uitni meyarı istifadə olunur. Bu meyar Kolmoqorov-Smirnov meyarı kimi qeyri-parametrik statistikanın məşhur meyarıdır. Ekonometrik təhlil göstərir ki, iqtisadi məlumatların normallığının yoxlanması həmcinsliyin yoxlanmasından çətin və böyük hesablama tələb edən əmək tutumlu prosesdir. Seçmə məcmusunun həmcinsliyinin yoxlanılması üçün meyarların seçilməsi seçmə müşahidələrinin sərbəst və qeyri-sərbəst olmasından da  asılıdır. Məsələn, sərbəst seçmə müşahidədə Smirnov, omeqa kvadratı meyarından istifadə edilir. Qeyd edilməlidir ki, seçmə məcmularının həmcinsliyinin yoxlanılması seçmə müşahidənin nəticəsinin baş məcmuya şamil edilməsi üçün lazımdır. 

Statistik informasiya sistemi daim dəyişdiyi üçün sosial, iqtisadi obyekt və hadisələrin statistik tədqiqatlarının keyfiyyətinin yüksəldilməsi üçün dinamik informasiya modellərinə (neyron şəbəkəsi prinsipinə uyğun modellər) üstünlük verilir. Reqressiya modelləri dinamik modellər hesab edilmir, çünki məlumatların dinamik dəyişməsi modellərin yenidən tərtibinə səbəb olur. Bu isə əlavə ehtiyatların sərfinə səbəb olur. Dinamik informasiya modelinin əsas məlumat bazası isə daim aktuallaşdırılan statistik registrlərin məlumatları hesab edilir. Odur ki, statistik registrdə yerləşən məlumatların tərkibi qarşıya qoyulan problemin tələbinə cavab verməlidir. Məsələn, müəssisənin strukturunu öyrənmək  üçün: dövriyyə; istehsalın həcmi; əlavə dəyər; alınmış mal və xidmətlərin dəyəri; satış üçün alınmış mal və xidmətlərin dəyəri; maddi aktivlərə cəmi investisiya; işçilərin sayı; işçi qüvvəsinin saxlanma xərci göstəriciləri istifadə edilir. Deməli qarşıya qoyulan problemin obyektiv həlli üçün statistik registrdə müvafiq göstəricilərin yerləşdirilməsi lazımdır. Yəni hər hansı sektorun statistik registrin formalaşdırılması üçün qarşıya qoyulan problemə müvafiq statistik göstəricilər sistemi hazırlanmalıdır. 

Statistik subregistr üzrə iqtisadi göstəricilər (kodlar şərtidir)
	Göstəricinin N-si
	Göstəricinin adı
	Subregistrdə göstəricinin kodu
	Ölçü vahidinin kodu

	1-ci hissə. Müəssisənin ölçüsünü xarakterizə edən  və seçmə məcmunun 
formalaşdırılması üçün istifadə edilən göstəricilər 

	1
	İşçilərin orta siyahı sayı
	2013281
	792

	2
	Məhsul, mal, iş və xidmət satışında daxil olmuş pul (ƏDV-siz, aksiz vergisiz və analoji məcburi öhdəliklərsiz)
	2013204
	384

	3
	Pərakəndə ticarət dövriyyəsi
	2705050
	384

	4
	Ərzaq malları üzrə pərakəndə ticarət dövriyyəsi
	2705052
	384

	5
	Qeyri-ərzaq  üzrə pərakəndə ticarət dövriyyəsi
	2704062
	384

	6
	Topdansatış ticarət dövriyyəsi 
	2704074
	384

	7
	Qeyri-ərzaq üzrə topdan satış ticarət dövriyyəsi
	2704010
	384

	2-ci hissə. Müəssisənin qruplaşdırılması üçün istifadə olunan göstəricilər

	11
	Əsas fəaliyyət növü üzrə əsas fondların orta illik dəyəri
	1001040
	384

	12
	Əmək haqqına məsrəflər
	2013346
	384

	13
	Satılmış mal, məhsul, iş və xidmətlərin maya dəyəri 
	2013205
	384

	14
	Kommersiya xərcləri
	2013206
	384

	15
	İdarəçilik xərcləri
	2013207
	384

	16
	Satışdan mənfəət (zərər)
	2013217
	384

	17
	Maliyyə nəticəsi (qalıq)
	2013133
	384

	18
	Mübadilə xərcləri
	2007001
	384

	19
	Məhsul istehsalına istifadə olunan xammalın dəyəri
	2007087
	384

	3-cü hissə. Əmtəə növləri üzrə satışın həcmini xarakterizə edən göstəricilər
 (əmtəə qrupları), müşahidə əsasında alınmış

	20
	İri və orta müəssisələrdə əsas əmtəə qrupları üzrə satış
	2704058

2704056

2704074

2705050
	Mal nomenklatu-rasına uyğun

	
	Kiçik müəssisələr üzrə
	1216046

1216045
	


Statistik subregistrin formalaşdırılması üçün informasiya mənbəyi

	Göstərici N-si
	Gostə-
ricinin kodu
	Formanın adı
	Müşahidə formanın kodu
	Sətir
	Sütun

	1-ci hissə 

	1
	2013281
	Mühasibat balansına əlavə
	0710005
	760
	3

	2
	2013204
	Mühasibat balansı
	0710002
	010
	3

	3
	2705050

1216045


	Mal və xidmətlərin istehsalı və yüklənməsinə dair məlumatlar
Müəssisənin fəaliyyətinə dair əsas məlumatlar
Kiçik müəssisənin fəaliyyətinə dair əsas göstəricilər  
	0610281

0601009

1601311
	12

36

115
	cəm

st.1

st.3

	4
	2705052
	Mal və xidmətlərin istehsalı və yüklənməsinə dair məlumatlar
	0610281
	28
	st.1 cəm

	5
	2704062
	Mal və xidmətlərin istehsalı və yüklənməsinə dair məlumatlar
	0610281
	29
	st. 1 cəm

	6
	2704074

1216046
	Mal və xidmətlərin istehsalı və yüklənməsinə dair məlumatlar

Müəssisənin fəaliyyətinə dair əsas məlumat

Kiçik müəssisənin fəaliyyətinə dair məlumat
	0610281

0601009

1601311
	4-6-12

32-36

115
	st. 1 cəmi

st. 1

st. 5

	7
	
	Mal və xidmətlərin istehsalı və yüklənməsinə dair məlumatlar
	0610281
	30
	st.1 cəmi

	8
	2704010
	Mal və xidmətlərin istehsalı və yüklənməsi-nə dair məlumatlar

Müəssisənin fəaliyyətinə dair əsas məlumat

Kiçik müəssisə fəaliyyətinə dair məlumat
	0610281

0601009

1601311
	13

37

94
	st.1 cəmi

st.1

st.3

	2-ci hissə 

	11
	1001040
	Əsas fondların və digər qeyri-maliyyə aktivlərinin mövcudluğu və hərəkəti  haqqında məlumat
	0602001
	77
	3

	12
	2013346
	Mühasibat balansına əlavə 
	0710005
	620
	3

	13
	2013205
	Mühasibat balansı
	0710002
	020
	3

	14
	2013206
	Mühasibat balansı
	0710002
	030
	3

	15
	2013207
	Mühasibat balansı
	0710002
	040
	3

	16
	2013217
	Mühasibat balansı
	0710002
	050
	3

	17
	2013212
	Mühasibat balansı
	0710002
	050
	3

	18
	2007001
	Məhsul istehsalına və satışına çəkilən xərclərə dair məlumat
	0608013
	03
	cəm

	19
	2007087
	Məhsul istehsalına və satışına çəkilən xərclərə dair məlumat
	0608013
	74
	cəm

	3-cü hissə 

	20
	2704058
2704056

1216045

1216046

2704074

2705050
	Mal və xidmətlərin istehsalı və yüklənməsinə dair məlumat
Əmtəə qrupları üzrə pərakəndə və topdan ticarət (dəyər ifadəsində)

Əmtəə qrupları üzrə pərakəndə və topdan ticarət (natural ifadədə)
	0610281
1601311

0601099
	1661-174
	bölmə 4
st.2

Bölmə 7,st 3,5

Bölmə 10


Seçmə statistik müşahidə aparmaq üçün tipik əməliyyatlar
	1. Baş məcmu üzrə əməliyyatlar

	   Baş məcmunun yaradılması  

	   Baş məcmunun redaktə edilməsi

	   Müəssisənin seçmə əlamətlərinin  qiymətləndirilməsi

	   Açar göstəricinin nömrələnməsi

	   Baş məcmunun əlamət göstəricilərinin təyin edilməsi

	   Mövcud göstəricilərin yoxlanılması

	   Baş məcmunun redaktə edilməsi:

          sıfır olanları silmək
          fəaliyyət kodu sıfır olanları silmək
          açar nömrələr təkrar olanları silmək

	   Baş məcmunun statistik xarakteristikasının hesablanması

	   Korrelyasiya əmsallarının hesablanması

	2. Qruplaşdırma 

	   Seçmə məcmusunun yaradılması üçün tipik qrupların sayının müəyyən edilməsi

	3.  Təqəbələşmə

	   Baş məcmu üzrə qrupun(təbəqənin) xarakteristikasının hesablanması, 

	4. Seçmənin həcminin müəyyən edilməsi

	   qrup üzrə bərabər

   qrup üzrə proporsional

   Neymana qanununa görə

	   Əlamətlər üzrə xətanın qiymətinin müəyyən edilməsi

	   Xətanın qiymətinin ehtimalının müəyyən edilməsi

	   Nəzərdə tutulmuş həcmdə seçmə şəbəkəsinin yaradılması

	5. Seçmə məcmu üzrə əməliyyatlar

	   Seçmənin məlumatlarının hazırlanması

	   Əlamət göstəricilərinin statistik xarakteristikasının hesablanması

	   Baş məcmunun göstəriciləri ilə seçmə məcmu göstəricilərinin müqayisəsi

	   Məlumatların təhlili

	   Yekun statistik göstəricilərin hesablanmasının qiymətləndirilməsi 

	   Əmsalların düzəlişi

	   Müşahidə zamanı cavab verməyən müəssisələrin göstəricilərinin qiymətləndirilməsi

	6. Yekun məlumatlarının, cədvəllərin hazırlanması 

